
Fformatau eraill 

Mae’r ddogfen hon ar gael mewn print bras neu mewn fformatau eraill, os bydd angen. 

Mae’r ddogfen hefyd ar gael yn Saesneg.

Gwneud gwahaniaeth cadarnhaol i ofal cymdeithasol yng Nghymru: ymateb i’r ymgynhoriad ar ein Cynllun Strategol 2017-2022
1. Cyflwyniad
1.1 Cefndir 
Ym mis Medi 2017, cyhoeddwyd gynllun strategol drafft Gofal Cymdeithasol Cymru 2017-2022 ar gyfer ymgynghori. Mae ein cynllun strategol yn nodi ein gweledigaeth ar gyfer y pum mlynedd nesaf; yr hyn y bwriadwn ei gyflawni, beth fydd ein ffocws a sut y byddwn yn gweithio gyda chi i wireddu ein huchelgais.

Cafodd Gofal Cymdeithasol Cymru ei sefydlu ym mis Ebrill 2017 gan ddod â rheoliadau’r gweithlu gofal cymdeithasol, datblygu’r gweithlu a gwella gwasanaethau ynghyd o fewn un sefydliad. Bydd gennym rôl ddylanwadol wrth lunio blaenoriaethau ymchwil a chreu cysylltiadau cryf â rhanddeiliaid I wella gofal a chymorth.

Sefydlwyd Gofal Cymdeithasol Cymru gan un o’r deddfau cynradd cyntaf i’w pasio gan y Cynulliad Cenedlaethol. Mae’n adlewyrchu’r ffaith bod gofal cymdeithasol yn fater o bwys cenedlaethol. Mae gennym gyfrifoldeb mewn deddfwriaeth, i “ddiogelu, hyrwyddo a chynnal diogelwch a llesiant y cyhoedd yng Nghymru”. Rydym am arwain a chefnogi gwelliant yng Nghymru trwy greu amgylchedd o gydweithio a datblygu perthnasau newydd ar draws gwasanaeth cyhoeddus Cymru. 
Byddwn yn gweithio gyda rhanddeiliaid ar draws ffiniau sefydliadol a gwasanaethau, gyda phobl sy’n derbyn gofal a chymorth, gyda’I gofalwyr a gyda Llywodraeth Cymru ar y ffordd orau ymlaen.

Fel sefydliad newydd, byddwn yn hyrwyddo y gwaith da sydd wedi cael ei wneud i wella gofal cymdeithasol yng Nghymru ac yn manteisio ar gyfleoedd i ddatblygu ein swyddogaeth gwelliant ymhellach. Byddwn yn adeiladu ar y berthynas sydd gennym gyda’r sector I sicrhau bod ein blaenoriaethau a nodwyd yn cael effaith diriaethol. 

Gweithiwn gyda’n partneriaid ac ymgynghorwyd yn eang yn 2016/17 i dynodi’r blaenoriaethau yma. Mae tair blaenoriaeth genedlaethol ar gyfer gwelliant mewn gofal cymdeithasol wedi eu cytuno, byddwn yn canolbwyntio ar y rhain yn ein pum mlynedd gyntaf: 

• Dementia

• Plant sy’n derbyn gofal

• Gofal a chymorth yn y cartref

1.2
Ymgynhoriad a methodoleg
Roedd Bwrdd Gofal Cymdeithasol Cymru, a benodwyd yn ddiweddar, yn awyddus i gael adborth ar ei gynllun strategol pum mlynedd cyntaf. Yn ei ail gyfarfod, cytunodd y Bwrdd y byddai cymaint o adborth â phosibl yn cael ei gasglu dros yr haf i lywio cynnwys y cynllun strategol terfynol cyn ei lansio yn yr hydref.

Roedd yr ymgynghoriad yn agored am saith wythnos o 23 Mehefin 2017 tan 11 Awst 2017, gyda 12 o sefydliadau ac unigolion yn ymateb yn ffurfiol.

Fe wnaethom ni ofyn i ymatebwyr roi sylwadau ar bum cwestiwn allweddol:

· A yw ein gweledigaeth a’n pwrpas yn glir?

· A yw’n nodau’n cefnogi ein gweledigaeth a’n pwrpas?

· A fydd ein nodau’n cael unrhyw effeithiau cadarnhaol neu negyddol ar grwpiau â nodweddion gwarchodedig? Os felly, pa grwpiau a pham, neu pam ddim?
· Ydych chi’n cytuno â’r dull a ddefnyddiwn i gyflawni’n gweledigaeth?

· A hoffech weld Gofal Cymdeithasol Cymru’n arwain ar unrhyw gamau gweithredu pwysig eraill yn y dyfodol – pa rai?

Fel rhan o’r broses ymgynghori cynhaliwyd nifer o ddigwyddiadau ymgysylltu i gasglu sylwadau ac adborth. Rhoddodd ein Prif Weithredwr, Sue Evans, y brif araith yng Nghynhadledd Genedlaethol Gofal Cymdeithasol 2017 a oedd yn canolbwyntio ar ein cynllun arfaethedig. Cafodd mynychwyr gyfle i ddarparu adborth yn syth ar elfennau ein cynllun strategol drafft am y pum mlynedd nesaf. Defnyddiwyd y feddalwedd bleidleisio ar-lein, Doopoll, a brofodd yn llwyddiannus, gyda 49 o’r mynychwyr yn ei ddefnyddio i bleidleisio dros eu dewisiadau. Cawsom nifer o sgyrsiau manwl â rhanddeiliaid yn ein stondin arddangos yn y digwyddiad.
Un o’n prif nodau oedd cael sgyrsiau ystyrlon gydag aelodau’r cyhoedd. Buom yn y Sioe Fawr a’r Eisteddfod Genedlaethol yn Ynys Môn gan ddefnyddio’r cyfle i gyfarfod a thrafod ein nodau ac amcanion gyda rhanddeiliaid ac aelodau’r cyhoedd. Ymwelodd 1,304 o bobl â’n stondin yn y sioe a’r eisteddfod (594 yn y Sioe a 710 yn yr Eisteddfod Genedlaethol).
2.
Canfyddiadau yn dilyn yr ymgynghoriad

Cafwyd ymateb cadarnhaol ar y cyfan. Roedd mwyafrif yr ymatebion yn teimlo bod y weledigaeth a’r pwrpas a nodwyd yn y Cynllun Strategol drafft yn glir a chroesawyd y ffocws ar ddarparu gwasanaethau sy’n canolbwyntio ar ddinasyddion gan weithlu medrus sy’n cael ei werthfawrogi.

Fodd bynnag, cafwyd llawer iawn o adborth yn gofyn am fwy o fanylion ar sut y byddem yn cyflawni’r weledigaeth ac, yn arbennig, sut y byddem yn gweithio mewn partneriaeth ag iechyd i sicrhau bod y gweithlu’n datblygu yn gyffredinol.

Bydd manylion darparu’n cael eu cyhoeddi yn ein cynlluniau busnes blynyddol; yna, byddwn yn cynhyrchu a chyhoeddi adroddiad effaith blynyddol yn nodi cynnydd ein cynllun strategol.

Ein nod yw sicrhau bod ein holl weithgareddau’n arwain at safon bywyd gwell i’r rhai sy’n dibynnu ar gymorth gan ofal cymdeithasol a’r blynyddoedd cynnar. Nid ydym yn comisiynu nac yn darparu gwasanaethau’n uniongyrchol, ein rôl yw cefnogi’r gweithlu, drwy ddatblygu dysgu a chymwysterau a phennu’r safonau sy’n ofynnol i ddarparu gofal o ansawdd. 

Rydym am sicrhau gwelliannau mewn meysydd y mae pobl wedi dweud wrthym sy’n flaenoriaeth genedlaethol, sy’n golygu canolbwyntio ein hadnoddau a’n camau gweithredu yn y meysydd hyn ac ymchwilio i’r dystiolaeth ar beth sy’n gweithio orau. Rydym wedi diwygio’r iaith a ddefnyddiwn i ddisgrifio ein rôl wella yn seiliedig ar adborth o’r ymgynghoriad - ‘arwain a chefnogi gwelliant’.
Rydym wedi cryfhau elfennau yn y ddogfen strategaeth derfynol. Rydym hefyd yn cynhyrchu Strategaeth Ymgysylltu a Strategaeth Gydraddoldeb a fydd yn cefnogi ac yn sail i’r Cynllun Strategol. Rydym wedi cryfhau’r cynllun strategol terfynol i gydnabod bod gennym gyfrifoldebau am y blynyddoedd cynnar, ond mae angen i ni gydnabod nad oes gennym y pŵer na’r cyfrifoldeb i gynyddu cyllid i gomisiynwyr na darparwyr, ond y byddwn yn defnyddio’n tystiolaeth i ddylanwadu ar Lywodraeth Cymru ac yn cefnogi’r gydnabyddiaeth fod gofal cymdeithasol a’r blynyddoedd cynnar yn sectorau o bwysigrwydd strategol cenedlaethol.
Byddwn yn defnyddio’n cysylltiadau gyda sefydliadau cenedlaethol, rhanbarthol a lleol i sicrhau bod llais dinasyddion yn llywio ein camau gweithredu. Rydym wrthi’n datblygu’n strategaeth ymgysylltu i feithrin cysylltiadau’n seiliedig ar gyd-ddealltwriaeth ac ymddiriedaeth ac i alluogi a hwyluso newid drwy wrando er mwyn deall gan ddarparu llais cryf fel sbardun i wella.
Rydym yn cyfarfod arweinwyr polisi iechyd Llywodraeth Cymru, gweithwyr iechyd proffesiynol, rheoleiddwyr a chyflogwyr y GIG yn rheolaidd fel y gallwn fabwysiadu dulliau sy’n ategu ei gilydd, lle bo’n bosibl. Mae yna lawer o grwpiau cynllunio cenedlaethol, lle mae gweithwyr iechyd a gofal cymdeithasol proffesiynol yn dod ynghyd i ailgynllunio gwasanaethau a mynd i’r afael â phroblemau cyffredin. Rydym yn gweithio mewn partneriaeth â Cymwysterau Cymru ac rydym ni â Gwasanaeth Datblygu Addysg Gweithlu GIG Cymru (WEDS) wedi dylanwadu ar ddatblygiad cyfres o gymwysterau newydd, i’w treialu yn 2018 a fydd ar gael o 2019 i weithwyr iechyd a gofal cymdeithasol a chymorth. Bydd y cymwysterau’n seiliedig ar fframwaith sefydlu a rennir a fydd ar gael diwedd 2017. Rydym yn gweithio gyda WEDS, a fydd yn dod yn Addysg a Gwella Iechyd Cymru, i sicrhau bod gwaith y dyfodol yn gyson a byddwn yn parhau i wneud hynny.

Roedd llawer o’r ymatebion yn teimlo bod y nodau’n cefnogi’r weledigaeth a’r pwrpas ac yn falch o’r ffocws ar Gofal Cymdeithasol Cymru fel rhan o sector cyhoeddus ehangach Cymru a’r ffocws ar ganlyniadau. Fodd bynnag, soniodd nifer am y diffyg manylion am sut i gyflawni’r nodau hyn.
Yn ystod y flwyddyn hon rydym yn datblygu ein fframwaith adrodd am berfformiad i nodi ein mesurau effaith. Byddwn hefyd yn darparu mwy o fanylion yn ein cynlluniau busnes lle bo’n bosibl. Rydym yn comisiynu gwerthusiad annibynnol o effaith ein cynllun strategol hefyd. Fel y soniwyd uchod rydym hefyd yn datblygu ein  strategaeth ymgysylltu a’n strategaeth gydraddoldeb a fydd yn sail i’n cynllun strategol i gryfhau ein cyrhaeddiad a’n gwaith gyda’n rhanddeiliaid a’n partneriaid. Rydym am sicrhau bod llais dinasyddion yn llywio ein camau gweithredu. Mae ein holl gyhoeddiadau, o’r Cod Ymarfer i gymwysterau i adnoddau dysgu, yn canolbwyntio ar y newidiadau diwylliannol a fydd yn helpu ymarferwyr i ganolbwyntio ar “beth sy’n bwysig” i bobl sydd angen gofal a chymorth, sy’n cynnwys ystyried eu cryfderau, anghenion a’u dyheadau unigol.

Dywedodd un ymateb y gellid cryfhau nodau Gofal Cymdeithasol Cymru drwy gyfeirio at reoli risg. Aeth ymlaen i ddweud y bydd cefnogi annibyniaeth a galluogi oedolion a phobl ifanc i gyflawni eu potensial yn llawn, fel dinasyddion wedi’u grymuso yn gofyn am symud o ‘fod yn gyndyn i fentro’ i gymryd risgiau gyda chefnogaeth ar reng flaen gofal cymdeithasol. Rydym yn cytuno â’r teimladau hyn ac mae ein holl adnoddau dysgu’n canolbwyntio ar y newidiadau diwylliannol a fydd yn helpu ymarferwyr i ganolbwyntio ar “beth sy’n bwysig” i bobl sydd angen gofal a chymorth. Bydd y dull newydd hwn yn dibynnu ar ddinasyddion, gwleidyddion a gweithwyr proffesiynol yn derbyn bod grymuso pobl yn golygu eu cefnogi i reoli risgiau, heb ofn gael eu cosbi. Mae hyn yn anodd i’w gyflawni pan fo ymatebion y cyfryngau’n canolbwyntio ar fai yn bennaf, yn hytrach na deall beth oedd yr amcan cyflawni. Fel rheoleiddiwr gweithlu rydym yn ceisio cefnogi gweithwyr proffesiynol i ddatblygu eu sgiliau ond yn barod i weithredu hefyd pan fydd yna achosion difrifol mewn perthynas ag addasrwydd i ymarfer.

Byddwn yn hyrwyddo ac arddangos y gwaith da sy’n digwydd ledled Cymru. Rydym yn galw am geisiadau ar gyfer Gwobrau 2018 ac yn ystyried datblygu Adnodd Gwella ar-lein, lle gall ymarferwyr rannu a dysgu oddi wrth ei gilydd.

Soniodd ymateb arall y dylai’r cynllun gyfeirio at y rôl bwysig mae undebau llafur yn ei chyflawni o ran mynd i’r afael â’r anghydbwysedd grym amlwg sy’n bodoli rhwng gweithwyr a chyflogwyr a sicrhau bod yna drefniadau mwy sefydlog ar gyfer darparu gofal a chymorth. Rydym yn gwerthfawrogi’r cyfraniad mae Undebau Llafur a chyrff proffesiynol yn ei wneud i gefnogi’r gweithlu ac i wella telerau ac amodau. Nid oes gennym y grym na’r cyfrifoldeb i gynyddu cyllid i gomisiynwyr na darparwyr ond byddwn yn defnyddio’n tystiolaeth i ddylanwadu ar Lywodraeth Cymru a’i chefnogi i gydnabod bod gofal cymdeithasol a’r blynyddoedd cynnar yn sectorau o bwysigrwydd strategol cenedlaethol. Mae ein Cod Ymddygiad ar gyfer cyflogwyr yn nodi arferion cyflogaeth da ac rydym yn cefnogi’r Bwrdd Comisiynu Cenedlaethol a’r Fforwm Darparwyr i ledaenu dysgu ac adnoddau ar gyfer comisiynu seiliedig ar ganlyniadau.

Nododd nifer o ymatebion y dylai datblygu'r gweithlu gael effeithiau cadarnhaol yn unig. "Fodd bynnag, mae'n rhaid i fuddsoddiad gael ei ddiogelu os na chaiff ei wella i wobrwyo gweithlu medrus, gwybodus a chymwys yn briodol." Rydym yn cytuno â'r teimlad hwn ac yn anelu at ddylanwadu ar delerau ac amodau gweithwyr gofal a darparu cymorth i'w helpu i gyflawni lefelau uwch o sgiliau a cymhwysedd. Rydym yn cydnabod mai dim ond un rhan o'r system gofal cymdeithasol ydym ni a byddwn yn gweithio gyda phartneriaid i gyflawni ein huchelgeisiau. Nid oes gennym y pŵer na'n cyfrifoldeb i gynyddu cyllid i gomisiynwyr na darparwyr ac nid ydym yn comisiynu neu'n darparu gwasanaethau gofal cymdeithasol yn uniongyrchol.

"Er mwyn i'r effaith gadarnhaol hon ddod yn realiti, mae'n hanfodol bod hyfforddiant a datblygiad y gweithlu yn cynnwys ymwybyddiaeth o rwystrau, materion cyffredin, a gofal a chymorth priodol ar gyfer pob grŵp nodwedd warchodedig yn benodol."
Mae ein hadnoddau dysgu wedi’u cynllunio i gefnogi ymarferwyr i ddeall ac ymateb i gryfderau, anghenion a dyheadau unigol pobl ac mae hyn yn cynnwys eu hanghenion diwylliannol, crefyddol ac ieithyddol.

Mae ein Cod Ymddygiad ar gyfer cyflogwyr yn nodi arferion cyflogaeth da a byddwn yn defnyddio ein tystiolaeth i ddylanwadu ar Lywodraeth Cymru a’i chefnogi i gydnabod bod gofal cymdeithasol a’r blynyddoedd cynnar yn sectorau o bwysigrwydd strategol cenedlaethol.
Bydd yr holl sylwadau a dderbyniwn yn cael eu defnyddio i lywio ein Cynllun Strategol Cydraddoldeb a’n Fframwaith Ymgysylltu sy’n sail i’n Cynllun Strategol. Byddwn yn darparu rhagor o fanylion yn ein cynllun busnes a’n holl brosiectau, datblygiadau a diwygiadau polisi mawr pan fyddwn yn cwblhau Asesiad o’r Effaith ar Gydraddoldeb lle bo angen.

Roedd mwyafrif yr ymatebion yn hapus gyda’n dulliau arfaethedig ar gyfer cyflawni’n gweledigaeth. Soniwyd yn arbennig am ein dull partneriaeth a bod cydlyniant gweld rhwng holl rannau’r  gwasanaeth cyhoeddus yn hanfodol ar gyfer cyflawni iechyd, gofal cymdeithasol a llesiant cynaliadwy. Mae ein holl waith strategol yn cynnwys cydweithwyr o ystod eang o sectorau, yn cynnwys y GIG, y sectorau tai, addysg ac annibynnol a’r trydydd sector. Rydym yn gweithio mewn partneriaeth, gan hyrwyddo Un Gwasanaeth Cyhoeddus, pan fo hynny’n gwneud synnwyr.
Gyda’n swyddogaethau ymchwil a data newydd rydym wrthi’n ymgynghori ar ein strategaeth ymchwil ac yn datblygu ein setiau data a fydd yn darparu tystiolaeth i ni i gefnogi’n gwaith ac yn rhoi dealltwriaeth i ni edrych y tu hwnt i’r 5 mlynedd nesaf i lywio blaenoriaethau’r dyfodol.

Roedd rhai ymatebwyr yn pryderu am ein dull Digidol yn Gyntaf. Dywedodd un, er ein bod yn derbyn ein bod mewn oes ddigidol bellach, ni ellir cymryd yn ganiataol bod defnyddwyr gofal a’r gweithlu yn defnyddio dulliau cyfathrebu digidol o’r cychwyn, felly ni ddylai dulliau digidol ddisodli mathau eraill o gyfathrebu effeithiol. Rydym wedi comisiynu darn o waith ar ba mor barod mae unigolion cofrestredig ar gyfer gweithio’n ddiogel a fydd yn helpu i lywio sut rydym yn ymgysylltu ac yn cyfathrebu gyda’r gweithlu hwn - o ran digidol yn gyntaf. Bydd hyn yn llywio’n gwaith i wella’r profiad i ddefnyddwyr hefyd.
Bydd ein dull yn ddigidol yn gyntaf i sicrhau ein bod yn cyrraedd cymaint â phosibl ac mor hyblyg â phosibl a byddwn yn defnyddio amrywiaeth o ddulliau i gyfathrebu gyda dinasyddion, ymarferwyr a grwpiau cynrychioliadol, yn cynnwys wyneb yn wyneb ac ar bapur lle bo angen. Byddwn yn defnyddio’r paneli dinasyddion, y fforymau darparwyr a rheolwyr a’r cynghreiriau cyfredol a chyrhaeddiad eraill i gefnogi’n hymdrechion. Nid ydym yn comisiynu nac yn darparu gwasanaethau’n uniongyrchol ond ein rôl gwella fydd helpu i weld beth sy’n gweithio a lledaenu arferion da ledled Cymru. Mae ein hadnoddau dysgu bob amser yn canolbwyntio ar “beth sy’n bwysig i bobl” ac rydym yn ceisio adlewyrchu gwahanol anghenion dysgu, mewn cydweithrediad â darparwyr hyfforddiant/addysg.


Tynnodd yr ymatebwyr sylw at nifer o gamau gweithredu yn cynnwys recriwtio a chadw, materion cyllido yn y sector gofal cymdeithasol, cydnabod staff rheng flaen a materion comisiynu ymysg eraill.

Rydym yn cydnabod y materion recriwtio a chadw y mae’r sector yn eu hwynebu. Rydym wrthi’n datblygu fframwaith recriwtio, cadw a gyrfaoedd i gefnogi’r sector.

Nid oes gennym y grym na’r cyfrifoldeb i gynyddu cyllid i gomisiynwyr na darparwyr ond byddwn yn defnyddio’n tystiolaeth i ddylanwadu ar Lywodraeth Cymru a’i chefnogi i gydnabod bod gofal cymdeithasol a’r blynyddoedd cynnar yn sectorau o bwysigrwydd strategol cenedlaethol. Ein nod yw dylanwadu ar delerau ac amodau gweithwyr gofal a darparu cymorth i’w helpu i gyflawni lefelau sgiliau a chymhwysedd uchel. Mae ein Cod Ymddygiad i gyflogwyr yn nodi arferion cyflogaeth da a byddwn yn defnyddio’n tystiolaeth i ddylanwadu ar Lywodraeth Cymru a’i chefnogi i gydnabod bod gofal cymdeithasol a’r blynyddoedd cynnar yn sectorau o bwysigrwydd strategol cenedlaethol.

Law yn llaw â datblygu ein cynllun strategol rydym wedi llunio cynllun busnes blynyddol ar gyfer y flwyddyn ariannol hon, a fydd yn nodi’r hyn rydym yn ei gyflawni ar hyn o bryd <https://gofalcymdeithasol.cymru/amdanom-ni/cynllun-strategol-a-gweithredol> . Byddwn yn gweithio gyda phartneriaid i nodi meysydd i ganolbwyntio arnynt ac i’w datblygu yn y dyfodol.
3. Casgliad

Rydym yn gwerthfawrogi’r holl sylwadau a wnaed ar Gynllun Strategol cyntaf Gofal Cymdeithasol Cymru 2017-2022. 

Lle bo’n briodol, cyflwynwyd newidiadau ac ychwanegiadau i’r ddogfen derfynol a gwnaed newidiadau i gymalau a geiriau lle awgrymwyd gwelliannau. Cyhoeddwyd y ddogfen derfynol ddiwedd mis Medi 2017.

4. Camau nesaf

Bydd dangosyddion perfformiad cryf yn cael eu nodi ar gyfer pob un o'r blaenoriaethiau strategol a bydd y rhain yn cael eu monitro gan Fwrdd Gofal Cymdeithasol Cymru a Llywodraeth Cymru. Bydd adroddiad effaith hefyd yn cael ei gyhoeddi bob blwyddyn er mwyn mesur ein cyfraniad.

Yn dilyn eich adborth, mae fersiwn derfynol y ddogfen yn nodi ein canlyniadau ar gyfer pob un o'r tri nod strategol, a lle byddwn yn canolbwyntio ein hegni a'n hymrwymiad i weithio gyda chi dros y pum mlynedd nesaf i wireddu ein gweledigaeth. Isod ceir crynodeb o'r hyn y byddwn yn ei wneud ym mhob ardal:
Arwain a chefnogi gwelliant

Rydym eisiau canlyniadau gwell i blant ac oedolion sy’n defnyddio gofal a chymorth, eu teuluoedd a’u gofalwyr, ac felly byddwn yn:
· Llywio blaenoriaethau gwella gwasanaethau trwy weithio gyda partneriaid i:
• weithredu cynllun strategol Gofal a Chymorth yn y Cartref

• datblygu a gweithredu rhaglenni gwella ar gyfer gofal dementia a phlant sy’n

derbyn gofal

· Pennu dull o wella gwasanaethau a gweithio gyda chi i benderfynu ar flaenoriaethau’r dyfodol

· Arwain strategaeth ymchwil a datblygu cenedlaethol i gefnogi polisi ac ymarfer

· Defnyddio data a thystiolaeth i wella gwasanaethau’r dyfodol a llywio polisi

a chynlluniau

Datblygu’r gweithlu

Rydym eisiau gweithlu gofal cymdeithasol a blynyddoedd cynnar digonol, medrus ac o’r radd flaenaf i Gymru a byddwn yn cefnogi cynaladwyedd y gweithlu drwy:

· gyflwyno a gweithredu fframwaith recriwtio, cadw a gyrfaoedd 

· gyflwyno adnoddau i gefnogi cyflogwyr a’r gweithlu 

· Gwella ansawdd a rheolaeth hyfforddiant gwaith a gofal cymdeithasol drwy:
• dylanwadu, buddsoddi a darparu rhaglenni hyfforddi a datblygu

cenedlaethol

· Cefnogi’r gweithlu i wella ymarfer yn unol â’r ddeddfwriaeth gofal

cymdeithasol drwy:
• nodi a rhannu ymarfer a chefnogi arloesedd

• cyflwyno cynlluniau gweithlu i ddiwallu anghenion y dyfodol

Darparu hyder i’r cyhoedd

Rydym eisiau i bobl gael hyder yn y gweithlu gofal cymdeithasol ac yn arweinyddiaeth Gofal Cymdeithasol Cymru ac felly byddwn yn:
· Sicrhau bod y gweithlu Gofal Cymdeithasol yn addas i ymarfer trwy’n rôl

reoleiddio drwy:
• cadw safonau proffesiynol

• sicrhau hyfforddiant achrededig o ansawdd uchel

· Byddwn yn sefydliad effeithiol a chlir drwy:
• gweithio gyda chi

• bod yn atebol am ein penderfyniadau

Ymateb i’r ymgynghoriad


Gwneud gwahaniaeth cadarnhaol i ofal cymdeithasol yng Nghymru


Cynllun Gweithredol 2017-2022





Gweledigaeth a Phwrpas





“Rydym yn croesawu’r ffocws ar unigolion yn byw’r bywyd sy’n bwysig iddyn nhw.”





“Yn arbennig o hoff o’r cyfeiriad at gael hyder yng ngweithlu’r sector a’r angen cysylltiedig i wella’r gwerth a roddir ar y gweithlu gofal.”





A yw’n nodau’n cefnogi ein gweledigaeth a’n pwrpas?





“Yn ein barn ni mae’r nodau’n glir ac yn cefnogi’r weledigaeth a’r pwrpas”





“Mae’r weledigaeth a’r pwrpas i’w clodfori ond maen nhw’n uchelgeisiol. Dyw’r ffordd o’u cyflawni heb gael ei amlinellu”





A fydd ein nodau’n cael unrhyw effeithiau cadarnhaol neu negyddol ar grwpiau gyda nodweddion gwarchodedig? Os byddant, pa grwpiau a pham, neu pam ddim?





“Gall y Cynllun Strategol gael effaith gadarnhaol ar grwpiau nodweddion gwarchodedig. Mae’r ffocws ar ganlyniadau a gofal a chymorth unigol yn hanfodol i sicrhau y gellir ystyried gwahanol anghenion, dymuniadau a chanlyniadau pobl â nodweddion gwarchodedig.”





Ydych chi’n cytuno gyda’r dull a ddefnyddiwn i gyflawni’n gweledigaeth?





“Rydym yn croesawu’r ffocws ar gydraddoldeb ac amrywiaeth ac ar gynnwys dinasyddion ochr yn ochr â rhanddeiliaid eraill.”





“Mae’r ffocws ar bartneriaeth yn cael ei groesawu’n fawr. Yng nghyd-destun iechyd, gofal cymdeithasol a llesiant cynaliadwy, mae cydlyniant gwell rhwng y rhannau yn hanfodol.”





Oes yna unrhyw gamau gweithredu eraill yr hoffech i Gofal Cymdeithasol Cymru arwain arnynt yn y dyfodol?





“Mae’r cyhoedd yn credu y dylid hyrwyddo gwerth gwaith a gweithwyr sydd ar reng flaen gofal cymdeithasol.”





“Rydym yn croesawu’r ffocws ar hyfforddi, datblygu a safonau ar gyfer y gweithlu gofal.”





“Yr hyn mae rheolwyr a staff eisiau go iawn yw’r cymorth gwirioneddol rydych chi’n ei roi ar eich safleoedd a gwybodaeth dda.”

